ՆԱԽԱԳԻԾ 

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                                     «…..»   ………………  2013   թվականի  N …… -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ
«Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 11-րդ մասին և «Հայաստանի Հանրապետության բյուջետային համակարգի մասին» Հայաստանի Հանրապե​տու​թյան օրենքի 23-րդ հոդվածի 8-րդ մասին  համապատասխան` Հայաստանի Հանրա​պե​տության կառավարությունը ո ր ո շ ու մ է.

      1.«Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքում և  Հայաստանի Հանրապետության կառա​վա​րության 2012 թվականի դեկ​տեմբերի 20-ի «Հայաս​տանի Հանրապետության 2013 թվականի պետական  բյուջեի կատարումն ապահովող միջոցառումների մասին»   N 1616–Ն որոշման  հավելվածների մեջ կատարել փոփոխու​թյուններ և լրացումներ` համա​ձայն սույն որոշման NN 1, 2, 3, 4, 5, 6, 7 և 8 հավելվածների:
    2. Հայաստանի Հանրապետության գյուղատնտեսության նախարարին՝սույն որոշմամբ հատկացված գումարն առանց մրցույթի անցկացման՝ որպես դրամաշնորհ, տրամադրել «Սերմերի գործակալություն»   պետական ոչ առևտրային կազմակերպությանը:                    
    3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                 ՎԱՐՉԱՊԵՏ



                     ՏԻԳՐԱՆ  ՍԱՐԳՍՅԱՆ
	ՀԻՄՆԱՎՈՐՈւՄ
<< Հայաստանի Հանրապետության 2013 թվականի պետական բյուջեում ու Հայաստանի                        Հանրապետության կառավարության 2012 թվականի դեկտեմբերի 20-ի  N 1616-Ն որոշման մեջ փոփոխություններ և լրացումներ կատարելու մասին>> որոշման նախագծի ընդունման անհրաժեշտության  վերաբերյալ

	1.
	Անհրաժեշտությունը

	
	Որոշման նախագծի ընդունումը պայմանավորված է Ճապոնիայի կառավարության աջակցությամբ իրականացված <<Տնտեսական կառուցվածքային բարեփոխումներին աջակցություն>> դրամաշնորհային ծրագրի գործընկերային հիմնադրամի ֆինանսական միջոցներով գարնանացան գարու, եգիպտացորենի, առվույտի և կորնգանի սերմացուներ ձեռք բերելու ու  հացահատիկային և կերային մշակաբույսերի արտադրության զարգացման ծրագրի իրականացման նպատակով օգտագործելու  խնդրին Ճապոնիայի կառավարության կողմից  տրված համաձայնությամբ:

	2.
	Ընթացիկ իրավիճակը և խնդիրներ

	
	Հայաստանի Հանրապետության գյուղատնտեսության նախարարությունում նախապատրաստվել են Հայաստանի Հանրապետության 2013 թվականի գարնանացան գարու արտադրության, Հայաստանի Հանրապետության 2013 թվականի եգիպտացորենի արտադրության և Հայաստանի Հանրապետության 2013 թվականի առվույտի և կորնգանի սերմարտադրության զարգացման ծրագրերը, որոնք առաջիկայում կներկայացվեն Հայաստանի Հանրապետության կառավարության քննարկմանը: Հաշվի առնելով այն հանգամանքը, որ ծրագրերն իրականացվելու են 2013 թվականի գարնանացանի համար Հայաստանի Հանրապետության գյուղատնտեսության նախարարության <<Սերմերի գործակալություն>> պետական ոչ առևտրային կազմակերպությունը գնման գործընթաց է սկսել: 

	3.
	Տվյալ բնագավառում իրականացվող քաղաքականությունը

	
	
Հացահատիկային մշակաբույսերի արտադրությունը խթանելու և գյուղացիական տնտեսություններին աջակցություն ցուցաբերելու նպատակով Հայաստանի Հանրապետության կառավարության 2011 թվականի փետրվարի 17-ի N 279-Ն, փետրվարի 24-ի N 280-Ն և մարտի 31-ի N 330-Ն որոշումներով հաստատվել և Հայաստանի Հանրապետության գյուղատնտեսության նախարարության կողմից իրականացվել են Հայաստանի Հանրապետությունում 2011 թվականի գարնանացան գարու արտադրության, Հայաստանի Հանրապետությունում 2011 թվականի եգիպտացորենի արտադրության և Հայաստանի Հանրապետությունում 2011 թվականի գարնանացան գարու սերմարտադրության զարգացման ծրագրերը:


Հայաստանի Հանրապետության գյուղատնտեսության նախարարության կողմից 2012 թվականին մշակվել են Հայաստանի Հանրապետության 2013 թվականի գարնանացան գարու արտադրության, Հայաստանի Հանրապետության 2013 թվականի եգիպտացորենի արտադրության և Հայաստանի Հանրապետության 2013 թվականի առվույտի և կորնգանի սերմարտադրության զարգացման ծրագրերը, որոնք առաջիկայում կներկայացվեն Հայաստանի Հանրապետության կառավարության քննարկմանը:

	4.
	Կարգավորման նպատակը և բնույթը

	
	
Ճապոնիայի կառավարության աջակցությամբ իրականացված <<Տնտեսական կառուցվածքային բարեփոխումներին աջակցություն>> դրամաշնորհային ծրագրի գործընկերային հիմնադրամի ֆինանսական միջոցներով գարնանացան գարու, եգիպտացորենի, առվույտի և կորնգանի սերմացուներ ձեռք բերելու և հացահատիկային և կերային մշակաբույսերի արտադրության զարգացման ծրագիր  իրականացնելու համար ֆինանսական միջոցների նախատեսում Հայաստանի Հանրապետության պետական բյուջեում:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն:

	6.
	Ակնկալվող արդյունքը

	
	
Հայաստանի Հանրապետության պետական բյուջեում ֆինանսական միջոցների նախատեսում:

	7.
	Այլ տեղեկություններ

	
	


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:


	7.
	Այլ տեղեկություններ

	
	


	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	Նախագծի մասին հասարակությանը չի իրազեկվել:



	2.
	Հասարակության մասնակցությունը նախագծմանը և/կամ քննարկումներին

	
	
Նախագծմանը և/կամ քննարկումներին հասարակությունը մասնակցություն չի ունեցել:

	7.
	Այլ տեղեկություններ

	
	


ԱՄՓՈՓԱԹԵՐԹ

«Հայաստանի Հանրապետության 2013 թվականի պետական բյուջեում ու  Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ  ստացված դիտողությունների  և առաջարկությունների , դրանց ընդունման կամ չընդունման  վերաբերյալ
	Առարկության, առաջարկության հեղինակը, գրության ստացման ամցաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	ՀՀ ֆինանսների նախարարություն

2013 թվականի փետրվարի  13-ի 

1/4.1-1/1790-13 գրություն
	2. Բացակայում են նաև համապա​տաս​խան հաշ​վարկ-հիմնավորումները:

Նախագծում բերված ձևակերպումների կապակցությամբ առաջարկում ենք`

ա) տեքստային մասի 1-ին կետում «2-րդ, 3-րդ, 4-րդ, 5-րդ և 11-րդ հավելվածներում» բա​ռերը փոխարինել «մեջ» բառով, ինչպես նաև «համաձայն» բառից հետո ավելացնել «սույն որոշ​ման» բառերը,

բ) N 1 hավելվածի աղյուսակի առաջին սյունակից հանել «Պետական բյուջեի դեֆի​ցի​տի ֆի​նանսավորման աղբյուրների ու դրանց տարրերի անվանումները» բառերը,

գ) N 4 hավելվածի աղյուսակում «Կապիտալ դրամաշնորհներ պետական հատվածի այլ մակարդակների» բառերը փոխարինել «Ընթացիկ դրամաշնորհներ պետական հատվածի այլ մակարդակներին», իսկ N 4 և N 5 hավելվածներում «–այլ կապիտալ դրամաշնորհներ» բա​ռերը` «Ընթացիկ դրամաշնորհներ պետական և համայնքային ոչ առևտրային կազմա​կեր​​պություններին» բառերով, 

դ) N 5 hավելվածի վերնագրում «փոփոխությունները» բառերը փոխարինել «փոփոխութ​յուն​ները և լրա​ցումները» բառերը,

ե) N 5 և N 6 hավելվածների աղյուսակներում ծրագրի «25» համարը փոխարինել «26» հա​մարով,

զ) Նախագիծը լրացնել ««Հայաս​տա​​նի Հանրապետության 2013 թվականի պետա​կան բյու​​ջեի մասին» ՀՀ օրենքի N 1 հա​վել​վածի N 15 աղյուսակի և ՀՀ կա​ռա​​վա​րու​թյան 2012 թվա​​​կանի դեկտեմբերի 20-ի N 1616-Ն որոշման N 5 հավել​վա​ծի N 14 աղյուսակի ցուցանիշ​նե​րում կատարվող փոփոխությունները և լրացումները» N 5 hավելվածի N 2 աղ​յու​սակով:


	Ընդունվել է:

Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Նախագծին կցվում է համապատասխան հաշվարկ սերմացուների ներկրման համար անհրաժեշտ ֆինանսական միջոցների: Համաձայն հաշվարկի ներկրումը կազմակերպելու համար անհրաժեշտ է 703396900 դրամ, որից 615896.9 հազար դրամը նախատեսվում է ծախսել Ճապոնիայի կառավարության աջակցությամբ իրականացված <<Տնտեսական կառուցվածքային բարեփոխումներին աջակցություն>> դրամաշնորհային ծրագրի միջոցների հաշվին:
Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:










